
Depatman Edikasyon vil Nouyòk New York City Department of Education (DOE) ofri pwogram douwe Gifted & 

Talented (G&T) pou elèv  ki satisfè kritè elijiblite yo, ki aplike pou admisyon ak ki jwenn yon plas. Yo konsidere nòt 

aplikan an fè nan evalyasyon G&T a pami kondisyon elijiblite yo. Elèv ki fè yon nòt G&T total 97 oswa pi plis, elijib 

pou yo jwenn yon plas nan ni pwogran G&T Vil la an jeneral, ni pwogram G&T distri yo. Elèv ki fè yon nòt G&T total 

90 oswa pi plis, elijib pou yo jwenn yon plas nan pwogran G&T distri yo men pan nan pwogram Vil la. Tanpri ale 

nan G&T program handbook pou wè tout kondisyon elijiblite yo ak yon lis pwogram G&T.  

Y ap voye rapò nòt pou elèv ki patisipe nan pwogram evalyasyon G&T ki fèt an janvye 2016 yo bay fanmi nan mwa 
avril 2016. Dokiman sa a gen repons pou kesyon yo poze souvan osijè metòd yo itilize pou kalkile nòt G&T elèv.  
 
1. Ki evalyasyon yo bay pou yo wè si elèv elijib pou  G&T?  
An janvye 2016, DOE ap itilize tès Naglieri Nonverbal Ability Test (NNAT) ak pati oral Otis-Lennon School Ability Test 

(OLSAT). NNAT mezire abilite rezònman elèv la ak kapasite pou li rezoud pwoblèm lè yo itilize pati nonvèbal tès la 

alòske pati vèbal OLSAT mezire kòman elèv la eksprime l sou plan konpreyansyon ak rezònman. Ou ka jwenn plis 

enfòmasyon an detay sou tès yo nan G&T program handbook. 

2. Kòman yo korije evalyasyon yo?  
Yo itilize yon pwosesis estatistik pou kreye nòt jeneral G&T pitit ou a pou wè si wi oswa non li elijib pou aplike pou 
pwogram distri oswa pwogram vil la an jeneral. Yo baze nòt yo sou pèfòmans nan toude evalyasyon yo, dapre laj 
timoun lan lè li pran tès la. NNAT ak OLSAT konte chak pou 50% nòt jeneral la.  
 
Lè peryòd tès la fini, yo voye tout materyè evalyasyon yo tounen bay konpayi ki prepare tès la pou yo skane ak 
korije. NYCDOE travay  anpil avèk konpayi ki prepare tès la ansanm avèk yon lòt òganizasyon pou verifikasyon pou 
asire ke yo mete anplas mezi prekosyon anplis pou pwosesis la. Kontwòl asirans kalite sa yo asire ke nòt yo egzat 
avan yo fè fanmi konnen yo.  
 
3. Kòman yo kalkile nòt total G&T a?  
Yo kalkile nòt total G&T pitit ou a apati yon konbinezon estatistik pwen total (raw scores) pitit ou a NNAT ak OLSAT 
se de diferan tès yo bay ansanm. Yo konte raw scores, scale scores, normalized standard scores, ak percentile ranks 
separeman pou chak tès. Pou yo ka kalikile yon nòt total, yo bezwen genyen yon echèl entèval pou pèmèt yo 
konbine nòt tès endividyèl yo. Yo chanje chak percentile rank pou tounen yon kantite yo rele Normal Curve 
Equivalent (NCE). Tou de NCE sou menm echèl entèval epi yo pran mwayèn yo. Yo aplike pwa tès yo sou (50% 
NNAT ak 50% OLSAT) NCE, pa raw scores ni percentile ranks. Kounye a yo retounen konvèti mwayèn NCE yo an yon 
nonb antye ant  1 ak 99 pou yo jwenn nòt total G&T a.  
 
Lè w resevwa rapò nòt pitit ou a, ou ka ale nan  2016 G&T Score Conversion Table  pou wè kòman yo te kalkile nòt 
total G&T pitit ou a dapre Klasman elèv la endividyèlman parapò ak lòt elèv ki fè menm nòt la percentile ranks.. 
Avi: Yo fè score conversion table a pou itilize sèlman avèk rezilta tès janvye 2016 pitit ou a.  
 
4. Kòman yo kalkile nòt NNAT ak OLSAT pitit mwen an?  
Yo konvèti nòt NNAT ak OLSAT separeman pou tounen scaled score. Apre yo konvèti scaled score yo pou nòt nòmal 
dapre laj pitit ou a ak nòm nasyonal pou chak evalyasyon. Apre, yo konvèti nòt nòmal yo an percentile ranks pou 
chak evalyasyon.  
 
 

http://schools.nyc.gov/ChoicesEnrollment/GiftedandTalented/Resources/default.htm
http://schools.nyc.gov/ChoicesEnrollment/GiftedandTalented/Resources/default.htm
http://schools.nyc.gov/NR/rdonlyres/6B5FB2D5-2226-4B63-A67B-FB5854E666FB/0/2016GTAPPRstoOverallScoreConversionChart.pdf

5.  Kisa yo rele raw score (total pwen)?  
Raw score la montre kantite kesyon kòrèk pitit ou a reponn byen nan chak evalyasyon Gen 48 kesyon total nan 
NNAT a ak 30 kesyon total nan pati vèbal OLSAT la. Yo itilize chak raw score pou kalkile yon scale score, yon 
normalized standard score separeman pou chak tès, dapre laj pitit ou lè li pran tès la ak klasman elèv la 
endividyèlman parapò ak lòt elèv menm laj avèk li ki fè menm nòt la (percentile rank).  
 
6. Kisa yon Percentile Rank ye ?  
Yon percentile rank se yon nonb antye (san pwen desimal) ant 1 ak 99 ke yo itilize pou yo montre pozisyon yon elèv 
an patikilye parapò avèk lòt elèv menm laj avèk li. Pa egzanp, yon rank percentile 50 montre ke yon elèv travay 
menm jan oswa pi byen avèk 50% elèv ki gen menm laj avèk li ki te pran egzamen an dapre yon echantiyon 
nasyonal. Percentile rank se pa menm avèk percent correct, ki limenm se konvèsyon raw score la an pousantaj. Pa 
egzanp, yon elèv ki reponn 23 kesyon byen sou 30 kesyon gen yon nòt pousantaj nòt kòrèk 77%, men li ka gen yon 
klasman percentile rank diferan.  
 
W ap wè percentile rank separe pou pati vèbal OLSAT ak NNAT a. Klasman percentile rank lan montre kijan pitit ou 
a travay nan youn oswa lòt tès la sèlman pa rapò avèk lòt elèv. Yo kalkile Percentile rank pou chak tès dapre raw 
score elèv yo ak laj yo te genyen nan moman yo te pran tès la. 
 
7. Kisa yo rele yon Ekivalan Koub nòmal Normal Curve Equivalent (NCE)?  
Se yon fason estatistik yo nòmalize nòt yon tès pou li vin yon echèl entèval komen. NCE soti nan 1 pou rive 99 
(kalkile avèk 3 plas desimal).  Yo gen pwopriyete percentile rank ke 1, 50, ak 99  koresponn avèk NCE 1.000, 50.000, 
ak 99.000. Percentile rank ant twa valè sa yo koresponn avèk NC ki baze sou relasyon ant percentile rank and yon 
distribution nòmal (oswa Gaussian) ki limenm souliye teyori estatistik pi fò nòt tès ki baze sou nòm yo. Piske OLSAT 
ak NNAT se de tès diferan avèk nòt echèl diferan, konvèsyon percentile rank soti nan chak tès pou vini NCE  pèmèt 
yo fè mwayèn de nòt sa yo pou chak elèv ki pran egzamen an  nan pwosesis kalkil yon sèl nòt total G&T pou chak 
moun ki pran egzamen an.   
 
8. Eske nòt total G&T pitit mwen kapab diferan avek mwayen percentile rank endividyel li?  
Wi. Yo itilize Normal Curve Equivalent (NCE) ki koresponn avèk percentile rank pitit ou a nan chak tès pou kalkile nòt 
total G&T li. Akoz pwopriyete estatistik NCE la, li pa toujou egal avèk de percentile rank yo. Pa egzanp, yon elèv ki gen 
yon percentile rank vèbal 90 ak yon percentile rank nonvèbal 98 p ap gen yon nòt total G&T 94 (mwayèn de nòt).  
 
 

Pou plis sipò, tanpri kontakte Service Center nan 212-374-6646 oswa ServiceCenter@schools.nyc.gov. 


